
КЫРГЫЗ РЕСПУБЛИКАСЫ                                                    КЫРГЫЗСКАЯ РЕСПУБЛИКА
БАТКЕН ОБЛАСТЫ ЛЕЙЛЕК РАЙОНУ                       БАТКЕНСКАЯ ОБЛАСТЬ ЛЕЙЛЕКСКИЙ РАЙОН
РАЗЗАКОВ ШААРДЫК КЕҢЕШИ                                               РАЗЗАКОВСКИЙ ГОРОДСКОЙ КЕНЕШ   
_____________________________________________________________________________________________________________________________________________________________________________________________________
_______________________________________________________________________________________________________________________________________________________________________
	    									       
Т О К Т О М

РАЗЗАКОВ  ШААРДЫК  КЕҢЕШИНИН КЕЗЕКТЕГИ  VII СЕССИЯСЫ
(VII чакырылыш)
								
      2025-жылдын   24-апрели   № 1                                                                          Раззаков шаары.  			                                                           
Раззаков шаарынын артыкчылыктуу долбооруна өзгөртүү жана толуктоолорду киргизүү жөнүндө.
[bookmark: _GoBack]
Раззаков шаардык Кеңешинин 2025-жылдын 31-январындагы “Раззаков шаарынын артыкчылыктуу долбоорун бекитүү жөнүндө” №6 токтому менен кабыл алынган тиркемеге өзгөртүү жана толуктоолорду киргизүү жөнүндө сунушун угуп жана талкуулап  Кыргыз Республикасынын 
« Жергиликтүү мамлекеттик администрация жана жергиликтүү өз алдынча башкаруу органдары жөнүндө» Мыйзамынын 34-беренесине  ылайык Раззаков шаардык Кеңешинин VII чакырылышынын кезектеги VII  сессиясы 

ТОКТОМ   КЫЛАТ:

1. Раззаков шаарынын кош каржылоонун негизинде 2025-жылы ишке ашырылуучу региондорду өнүктүрүү фондуна сунушталуучу артыкчылыктуу долбоорунун 4-пункту болуп Ак-Булак айылынын Мектеп көчөсүнө 203 метр, Алтын-Бешик айылынын Мектеп көчөсүнө 381 метр аралыгына асфальт төшөө жана абаттоо иштери үчүн жалпы сумма 7003,600 сом суралуучу сумма 4800,0 сом жергиликтүү бюджеттен өздүк салым 2 203,6 сом өлчөмүндө деген сөздөр менен 4-пункт кошулсун. (Тиркеме тиркелет)

2. Ушул токтом шаардык Кеңештин аппаратында каттоодон өткөрүлүп, Раззаков шаардык Кеңешинин жана мэриясынын www.razzakov.gov.kg расмий сайтына жарыялансын жана Кыргыз Республикасынын Ченемдик укуктук актыларынын мамлекеттик реестрине киргизүү үчүн Баткен облусунун юстиция башкармалыгына жөнөтүлсүн.

3. Бул токтомдун аткарылышын көзөмөлдөө жагы Раззаков шаардык Кеңешинин бюджет жана экономика маселелери боюнча туруктуу комиссиясына жүктөлсүн.

    


	        	Төрага 						С.А.Саматов












Раззаков шаардык Кеңешинин 
2025-жылдын 24-апрелиндеги
№1 токтому менен бекитилсин

Кош каржылоонун негизинде 2025-жылы ишке ашырууга региондорду онүктүрүү фонддоруна 
сунушталуучу  артыкчылыктуу долбоорлордун

	№
	Долбоордун аталышы
	
Карыжылоо булагына сунуш
	Болжолдуу керектелүүчү каражат (миң сом)

	
	
	
	Жалпы 
	Суралуучу сумма
	Жергиликтүү бюджеттен өздүк салым
	Өздүк салымдын  %

	1
	Муниципалдык мал базардын жолуна жана ички аянтына асфальт төшөө
	Райондук өнүктүрүү фонду
	25 143,262
	20 383,559
	4 759,703
	18,9

	2
	Тоголок Молдо - Восточная көчөлөрүн байланыштырган сел канал аркылуу өтүүчү жолду (мостту) калыбына келтирүү
	Райондук өнүктүрүү фонду
	1 392,0
	1 000,0
	392,0
	28,2

	3
	Шаардын аймагында 32 жерде таштанды топтолуучу жайларды куруу жана 125 даана үкөктөрдү орнотуу
	Облусту өнүктүрүү фонду
	3 919,904
	3 500,0
	419,904
	10,7

	4
	Ак-Булак айылынын Мектеп көчөсүнө 203 метр жана
Алтын-Бешик айылынын Мектеп көчөсүнө 381 метр аралыгына асфальт төшөө жана абаттоо
	Облусту өнүктүрүү фонду
	7 003,600
	4 800,0
	2 203,6
	31.5


ТИЗМЕСИ

















	                




                                                      Раззаков шаардык Кеңешинин жооптуу катчысы                                  З.Н.Туяков

КЫРГЫЗ РЕСПУБЛИКАСЫ                                                    КЫРГЫЗСКАЯ РЕСПУБЛИКА
БАТКЕН ОБЛАСТЫ ЛЕЙЛЕК РАЙОНУ                       БАТКЕНСКАЯ ОБЛАСТЬ ЛЕЙЛЕКСКИЙ РАЙОН
РАЗЗАКОВ ШААРДЫК КЕҢЕШИ                                               РАЗЗАКОВСКИЙ ГОРОДСКОЙ КЕНЕШ   
_____________________________________________________________________________________________________________________________________________________________________________________________________
_______________________________________________________________________________________________________________________________________________________________________
	    									       
Т О К Т О М

РАЗЗАКОВ  ШААРДЫК  КЕҢЕШИНИН КЕЗЕКТЕГИ  VII СЕССИЯСЫ
(VII чакырылыш)
								
      2025-жылдын   24-апрели  №2                                                                            Раззаков шаары.  			                                                           
Раззаков шаарынын аймагында көрүстөндөрдү иштетүү, каза болгон жарандарды көмүү жана мүрзөгө коюлуучу эстеликтерди орнотуу эрежелерин бекитип берүү жөнүндө.

Раззаков шаарынын мэриясынын “Раззаков шаарынын аймагында “Маркумду узатуу жана сөөгүн жайга коюу” иштери жөнүндө сунушун угуп жана талкуулап Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу органдары жөнүндө» Мыйзамынын 34-беренелерине ылайык Раззаков шаардык Кеңешинин VII чакырылышынын кезектеги  VII сессиясы 
	
ТОКТОМ   КЫЛАТ:

1. Раззаков шаарынын аймагында көрүстөндөрдү иштетүү, каза болгон жарандарды көмүү жана мүрзөгө коюлуучу эстеликтерди орнотуу эрежеси  тиркемеге ылайык бекитилсин. (Тиркеме тиркелет)

2. Ушул токтом шаардык Кеңештин аппаратында каттоодон өткөрүлүп, Раззаков шаардык Кеңешинин жана мэриясынын www.razzakov.gov.kg расмий сайтына жарыялансын жана Кыргыз Республикасынын Ченемдик укуктук актыларынын мамлекеттик реестрине киргизүү үчүн Баткен облусунун юстиция башкармалыгына жөнөтүлсүн.

3. Бул токтомдун аткарылышын көзөмөлдөө жагы Раззаков шаардык Кеңешинин социалдык маселелер боюнча туруктуу комиссиясына жүктөлсүн.



	        	Төрага 						С.А.Саматов
















Раззаков шаардык Кеңешинин
2025-жылдын 24-апрелиндеги
№2 токтому менен бекитилсин

Раззаков шаарынын аймагында көрүстөндөрдү иштетүү, каза болгон жаранды көмүү жана мүрзөгө коюлуучу эстеликтерди орнотуу 
Эрежелери
I. Жалпы бөлүк.   

1.1. Акыркы жылдары коомчулукта маркумду жайга коюуда текебердик, башка адамдардын социалдык абалына менменсинип мамиле кылуу, ашыкча ысырапкорлук, диний каадаларды жана салттарды этибар албоо сыяктуу терс көрүнүштөр жана кемчиликтер кездешүүдө. Каза болгон маркумдун бир туугандары темирден, таштан, граниттен же мрамордон кичи эстеликтерди орнотуучу, анысы аз келгенсип өтө чоң курулмаларды, күмбөздөрдү курган учурлар кездешет. Кээ бир учурларда маркумдун статуясын орнотууда, мүрзөлөрдү кооз металл тосмолор менен тосууда. Натыйжада акча каражаттары ашыкча чыгымдалууда. Мындай ашыкча чыгымдар үй-бүлөлөрдүн бюджетине зыян келтирет жана калктын жашоо деңгээлине терс таасирин тийгизет.
Маркумдарды жайга коюу салттарын жана каадаларын тартипке келтирүү, коомдун руханий-адеп-ахлактык баалуулуктарын коргоо, социалдык адилеттүүлүктү камсыз кылуу аткаруу органдарынын жана коомчулуктун ар бир катмарынын милдетин болуп калыш керек. Аны коомчулуктун кеңири катмары түшүнүп жетиши зарыл. 
Раззаков шаарынын жарандары маркумду узатуу жана сөөгүн жайга коюу ишинде өзүнүн мүмкүнчүлүгүнө жана көп өлчөмдөгү акча каражаттарын чыгымдабастан, өткөрүшү зарыл. Керексиз чыгымдарды азайтуу, маркумду узатуу жана сөөгүн жайга коюу ишин жөнгө салуу максатында  ушул  Жобо  иштелип чыкты.
1.2. Бул Жобо “Маркумду узатуу жана сөөгүн жайга коюу иши жөнүндө" Кыргыз Республикасынын Мыйзамын ишке ашыруу боюнча чаралар тууралуу" КР Президентинин 2024-жылдын 14-октябрындагы ПЖ №296 Жарлыгынын негизинде жана Кыргыз Республикасынын Министрлер Кабинетинин 2025-жылдын 14-февралындагы №67 токтому менен бекитилген “Каза болгон жарандарды көмүү жана мүрзөгө коюлуучу курулмаларды орнотуу тартиби жөнүндө” нускамага ылайык (мындан ары Нускама) иштелип чыкты, эрежелерди жана чектөөлөрдү камтыйт жана шаардын жашоочулары, мекеме ишканалар менчигинин түрүнө карабастан аткарууга милдеттүү.

2. Маркумдук сөөгүн жайга коюу жана көмүү иши.
2.1. Сөөктү жайга коюуну маркумдун же аны узатууну жүзөгө ашыруучу жактын керээзине ылайык анын дин тутуусун, Кыргыз Республикасынын экологиялык, санитардык, шаар куруу жана башка ченемдерине каршы келбеген үрп-адаттарын жана каада-салттарын эске алуу менен анын денесин (сөөгүн) жерге (мүрзөгө) көмүү менен жүзөгө ашырылат. 
2.2.  Көмүүлөр бош жерге көмүү жана туугандык (көрдүн жанына) көмүү болуп бөлүнөт.

Каза болгон (курман болгон) адамдын сөөгүн көрүстөндүн көмүү үчүн кайра бөлүнгөн (мурда эч ким көмүлбөгөн) жер участогунда жерге берүү бош жерге көмүү болуп саналат.
Туугандык көмүү (көрдүн жанына көмүү) болуп каза болгон (курман болгон) адамдын сөөгүн иштеп турган көрүстөндүн бул участогунда мурда көмүлгөн көрдүн жанындагы бош жерге көмүү саналат. Каза болгон адамдын сөөгүн иштеп турган көрүстөндөрдөгү мурда көмүлгөн көрдүн жанына көмүү туугандарынын жазуу жүзүндөгү макулдугу же суранычы болгон учурда жүргүзүлөт.

2.3. Бош жерге көмүүнү жүргүзүүнүн убакыты жана жери шаардын тиешелүү кварталынын же айылдын башчысы жана мечит имамы менен макулдашууга ылайык жөнгө салынат.

2.4. Маркумдук сөөгүн жайга коюу жана көмүүгө чейинки ырасымдар, а.и. каза болгон адамдын денесине татыктуу мамиле жасоо, жууп-тазалоо, кепиндөө, капкактуу табытка салуу жана көрүстөнгө жеткирүү иштери маркумдун жакын туугандары тарабынан аткарылат. 

3. Сөөк коюлуучу жайлар (көрүстөндөр) жана сөөк коюлуучу жайды (мүрзөнү) даярдоо.
3.1. Көрүстөн үчүн жер участогун бөлүп берүү, көрүстөндөрдү тейлөө жана эксплуатациялоо Нускамага ылайык жүргүзулөт жана бул милдеттер Раззаков шаарынын мэриясынын алдындагы муниципалдык менчик департаментине жүктөлөт.
3.2. Сөөк коюлуучу жай (көрүстөн) үчүн жер участоктору түздөн-түз кайрак жана сугарылбаган жерлерден бөлүнөт, Раззаков шаар мэриясынын муниципалдык менчигинде катталат жана анын түздөн-түз карамагында болот.  
3.3. Раззаков шаарынын жараны каза болгон учурда көрүстөндүн аймагынан көмүү үчүн жай  каза болгон адамга акысыз берилет. Кыргыз Республикасынын жараны (башка аймактын тургуну) же жарандыгы жок адам каза болуп Раззаков шаарынын аймагындагы көрүстөнгө көмүү зарылчылыгы жаралган учурда шаар мэриясынын тиешелүү кызматы менен макулдашууга ылайык жүргүзүлөт.
3.4. Көрүстөндөрдүн аймагындагы мүрзөлөргө темирден, таштан, граниттен, мрамордон жана башка баалуу материалдардын эстеликтерди орнотууга, курулмаларды же күмбөздөрдү курууга, маркумдун статуясын орнотуу, мүрзөлөрдү кооз металл тосмолор менен тосууга тыюу салынат. 
3.5. Тарыхый-маданий мааниге ээ болгон, эстелик катары статусу бар көрүстөндөрдү кошпогондо кабырлардын айланасындагы эстеликтер жана тосмолорду жыгач материалдардан  даярдап орнотууга жол берилет, бирок алардын бийиктиги  0,70 метрден ашпоосу зарыл.
3.6. Учурда иштеп турган көрүстөндөр түртүп бузулууга тийиш эмес. Жаңы көрүстөндөрдү түзүү, иштеп турган көрүстөндөрдү реконструкциялоо, табигый кырсыктар же өзгөчө кырдаалдарга байланыштуу көрүстөндү башка жерге котору, пайдаланууну токтотуу же башка ушуга окшош маселелер Кыргыз Республикасынын мыйзамдарында (а.и. “Маркумду узатуу жана сөөгүн жайга коюу иши жөнүндө" Кыргыз Республикасынын Мыйзамында) белгиленген тартипте жүзөгө ашырылат.
3.7. Шаардын аймагындагы көрүстөндөрдү талаптагыдай абалда карап-күтүү жана аларды көрктөндүрүү боюнча милдет Раззаков шаарынын мэриясынын алдындагы муниципалдык менчик департаментине жүктөлөт жана Кыргыз Республикасынын мыйзамдарында белгиленген тартипте жүзөгө ашырылат.
3.8. Сөөк коюлуучу жайды (мүрзөнү) даярдоо (жерди казуу) Раззаков шаар мэриясында маркумду узатуу ишинин маселелери боюнча адистештирилген кызмат түзүлгөнгө чейин же бул милдет муниципалдык ишканага өткөрүп берилгенге чейин шаардын тиешелүү кварталынын же айылдын башчысы жана мечит имамы менен макулдашууга ылайык жергиликтүү калктын сунушу боюнча милдеттер жүктөлгөн адам (көр казгыч же гөркөө) тарабынан аткарылат;
3.9. Көр казгычтын (гөркөө) кызматы акылуу негизде болуп жер-жерлердеги элдик жыйындарда жашоочулар тарабынан макулдашылып белгиленген, чектен ашпаган өлчөмдө маркумдун жакын туугандары тарабынан ыраазычылык менен төлөнөт.

4. Көмүү үчүн жер участогун берүү тартиби.

4.1. Ар бир мүрзөгө төмөнкү өлчөмдөгү жер участогу бөлүнөт: 

	Көмүүнүн түрү
	Жер участогунун өлчөмү
	Мүрзөнүн өлчөмү

	
	Аянты, м2
	Узундугу, м
	Туурасы, м
	Узундугу, м
	Туурасы, м

	Мусулман тибиндеги казанактуу көмүү
	6
	3-3,5
	2-2,5
	2,0
	1,0

	9 жашка чейинки жаш баланын сөөгүн көмүү
	3
	2-2,5
	1,5-2
	1,5
	0,7



4.2. Мүрзөлөрдүн аралагы 0,5 метр жана ар бир эки катардын арасында зыярат кылуучулар үчүн туурасы бир метрден ашпаган жөө адамдар үчүн жол калтырылат. 
4.3. Ушул 4-бөлүктө каралбай калган маселелер Нускаманын негизинде жөнгө салынат. 


5. Маркумду акыркы сапарга узатуу иши жана ырасымдарды өткөрүүнүн тартиби.

5.1. Маркумду акыркы сапарга узатуу иш-чаралары жана ага байланыштуу ырасымдар Раззаков шаардык кеңешинин 2022-жылдын 14-апрелиндеги №1 токтому менен бекитилген “Раззаков шаарынын аймагында үй-бүлөлүк салттарды жана маркумду эскерүү үрп-адаттарын тартипке келтирүү жөнүндөгү” жобо менен жөнгө салынат. 





                 Раззаков шаардык Кеңешинин жооптуу катчысы                                  З.Н.Туяков

КЫРГЫЗ РЕСПУБЛИКАСЫ                                                    КЫРГЫЗСКАЯ РЕСПУБЛИКА
БАТКЕН ОБЛАСТЫ ЛЕЙЛЕК РАЙОНУ                       БАТКЕНСКАЯ ОБЛАСТЬ ЛЕЙЛЕКСКИЙ РАЙОН
РАЗЗАКОВ ШААРДЫК КЕҢЕШИ                                               РАЗЗАКОВСКИЙ ГОРОДСКОЙ КЕНЕШ   
_____________________________________________________________________________________________________________________________________________________________________________________________________
_______________________________________________________________________________________________________________________________________________________________________


	Т О К Т О М

РАЗЗАКОВ  ШААРДЫК  КЕҢЕШИНИН КЕЗЕКТЕГИ  VII СЕССИЯСЫ
(VII чакырылыш)
								
      2025-жылдын   24-апрели   №3                                                                            Раззаков шаары.  			                                                           
Раззаков шаардык Кеңеши тарабынан кабыл алынган токтомго  өзгөртүү жана толуктоолорду киргизүү жөнүндө.

Раззаков шаардык Кеңеши тарабынан кабыл алынган токтомго өзгөртүү жана толуктоолорду киргизүү жөнүндө” сунушун угуп жана талкуулап Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу органдары жөнүндө» Мыйзамынын 27-,34-беренелерине ылайык Раззаков шаардык Кеңешинин VII чакырылышынын кезектеги  VII сессиясы 
	
ТОКТОМ   КЫЛАТ:

1. Раззаков шаардык Кеңешинин 2025-жылдын 3-апрелиндеги  №5 токтомунун 2-пунктундагы “Раззаков шаарындагы Кирпичная көчөсүндөгү 2,5 га жер тилкеси” деген сөздөр күчүн жоготту деп табылсын, анын ордуна мурдагы “Исфана” АК караштуу 24558 чарчы метр жер тилкеси деген сөздөр менен толукталсын.

2. Ушул токтом шаардык Кеңештин аппаратында каттоодон өткөрүлүп, Раззаков шаардык Кеңешинин жана мэриясынын www.razzakov.gov.kg расмий сайтына жарыялансын жана Кыргыз Республикасынын Ченемдик укуктук актыларынын мамлекеттик реестрине киргизүү үчүн Баткен облусунун юстиция башкармалыгына жөнөтүлсүн.

3. Бул токтомдун аткарылышын көзөмөлдөө жагы Раззаков шаардык Кеңешинин мыйзамдуулук, башкаруу, жаштар, спорт, депутаттык этика жана коомдук уюмдар менен  иштөө боюнча туруктуу комиссиясына жүктөлсүн.



	        	Төрага 						С.А.Саматов

